
				এই পাতাটির মুদ্রণ সংশোধন করা প্রয়োজন। 
তৃতীয় প্রশ্ন পূরণের গল্প । >&>
এমন উষ্ণতা প্রকাশ হুইল যে তিনি চারি পাচ পদ গমন করিলেন, আর পদ অচল হইল । তিনি মনোমধ্যে ভাবিত হইলেন, যে ইহার অগ্রে কিপ্রকারে যাইব ! পরে মনে মনে বলিলেন, হে হাতেম্! এ পুণ্য কৰ্ম্মে যাহা হয় হউক, কিন্তু তিনি অনেক কষ্টে তিন ক্রোশ পর্য্যন্ত গমন করিলেন, চরণ ময় ফোস্ক হইল, পিপাসা এমন হইল, যে চরণ চলিতে অশক্ত হইল, হাতেম্ মনের প্রতি বলিলেন, এই স্থানেই তোমার মৃত্যু ছিল, প্রতিগমন কর এমন সাধ্য নাই, যদি অগ্রে যাও তবে ছেদিত হইবে ; অতএব প্রতিগমন অপেক্ষায় মৃত্যু উত্তম। পুনৰ্ব্বার তিনি অগ্ৰে চলিলেন, তিন ক্রোশ গমন পরে চরণ অচল হইলে, তিনি পিপাসা সম্ভ করিতে না পারিয়া অচেতনে ভূমিতলে পতিত হইলেন। সেই সময়ে সহসা এক প্রাচীন পুৰুষ প্রকাশ হইলেন এবং হাতেমের হস্তধারণ পূৰ্ব্বক তাহাকে তুলিয়া বলিলেন, হে হাতেম! এ কি তোমার সাহস পরিত্যাগ করিবার স্থান ? ভল্লুক-কন্য। তোমাকে যে গুটিক দিয়াছে, তাহ মুখ-মধ্যে রাখ, হাতেম্ শীঘ্র সেই গুটিকা মুখে রাখিলেন, তাহাতে রক্তসৰ্পের উষ্ণতা ও র্তাহার পিপাসা নিবারণ হইল। পরে হাতেম্ সেই বৃদ্ধের চরণতলে পতিত হইয়া বলিলেন, হে বিজ্ঞ : কি কারণে এমন উষ্ণত হইয়াছে ? বৃদ্ধ বলিলেন, ইহার কারণ রক্তসৰ্প, তাহার মুখ হইতে অগ্নির শ্বাস নির্গত হইতেছে, সেই জন্য এই ভূমি সেই অগ্নি দ্বারা রক্তবর্ণ হইয়াছে। হাতেম্ গুটিকাকে মুখে রাখিয়া অগ্রে চলিলেন, সেই গুটিকার কারণেই উষ্ণত হাতেমের প্রতি কিছু করিতে পারিল না। যখন অৰ্দ্ধেক ভূমিতে উপস্থিত হইলেন, তখন রক্তসৰ্প হাতেমের আঘ্ৰাণ পাইয়া ভূমি হইতে বাহির হইতে লাগিল, আর তাহর উষ্ণতা আকাশ পর্য্যন্ত গেল । পরে

